
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՍԵՊՏԵՄԲԵՐԻ 1-Ի N1377-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի 

ՀՀ կառավարության 2022 թվականի սեպտեմբերի 1-ի «Գույք հետ վերցնելու, որպես նվիրատվություն գույք ընդունելու և ամրացնելու մասին» N1377-Ա որոշման 1-ին կետով նախատեսվում է Հայաստանի Հանրապետության սեփականությունը հանդիսացող, որոշման N1 հավելվածում ներառված մարմիններին ամրացված տրանսպորտային միջոցները  հետ վերցնել և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե)` հետագայում օտարելու նպատակով։ 
Նշված  որոշման 2-րդ, 3-րդ և 4-րդ կետերով նաև նախատեսվում է որպես նվիրատվություն Հայաստանի Հանրապետությանը ընդունել որոշման NN 2,3 և 4 հավելվածներում ներառված պետական մարմինների ենթակայության փակ բաժնետիրական ընկերությունների, պետական ոչ առևտրային կազմակերպությունների և հիմնադրամի սեփականությունը հանդիսացող տրանսպորտային միջոցներն ամրացնել Կոմիտեին՝ հետագայում օտարելու նպատակով։ 
Նշված որոշման 5-րդ կետի 1)-ին ենթակետով նախատեսվել է որոշումն ուժի մեջ մտնելուց հետո երկամսյա ժամկետում համապատասխան պետական կառավարման մարմինների ղեկավարների հետ համատեղ երկամսյա ժամկետում Հայաստանի Հանրապետության օրենսդրությամբ սահմանված կարգով, ապահովել գույք 1-ի հանձնման-ընդունման աշխատանքների կատարումը, իսկ 2)-րդ ենթակետով նախատեսվել է որոշումն ուժի մեջ մտնելուց հետո երկամսյա ժամկետում NN 2, 3 և 4 հավելվածներում ներառված փակ բաժնետիրական ընկերությունների, պետական ոչ առևտրային կազմակերպությունների և հիմնադրամի տնօրենների հետ համատեղ ապահովել համապատասխան տրանսպորտային միջոցների նկատմամբ Հայաստանի Հանրապետության անունից նվիրատվության պայմանագրերի կնքումը և հանձնման-ընդունման աշխատանքների կատարումը։
Որոշմամբ սահմանված ժամկետում տրանսպորտային միջոցների հանձնման-ընդունման գործընթացն ապահովելու, ինպես նաև պայմանագրերի կնքման նպատակով Կոմիտեն գրություններով դիմել է Որոշման համապատասխան հավելվածների ցանկերում ներառված մարմիններին և իրավաբանական անձանց՝ հանձնման-ընդունման և պայմանագրի կնքման համար հիմք հանդիսացող փաստաթղթերը Կոմիտե ներկայացնելու համար, սակայն  դրանց ստացման արդյունքում ի հայտ են եկել մի շարք փաստաթղթային և փաստացի անհամապատասխանություններ, որի արդյունքում անհնարինություն է առաջացել որոշման կատարման համար։
Որոշման հավելվածի ցանկերում ներառված մի շարք նտրանսպորտային միջոցների ուսումնասիրության արդյունքում պարզվել է, որ դրանց մի մասը որպես տրանսպորտային միջոց հնարավոր չէ դիտարկել, մնացել է միայն դրանց կմախքը, առկա են դեպքեր, երբ տրանսպորտային միջոցը առկա չէ, կամ փաստաթղթերը պահպանված չեն և այլն։
Հաշվի առնելով, որ որոշմամբ սահմանված ժամկետներում Գույքի հանձնման-ընդունման աշխատանքները և նվիրատվության պայմանագրերի կնքման գործընթացը դեռևս չի ավարտվել՝ մշակվել է «ՀՀ կառավարության 2022 թվականի  սեպտեմբերի 1-ի  N1377-Ա որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, համաձայն որի նախատեսվում է որոշման համապատասխան հավելվածների ցանկերից հանել այն տրանսպորտային միջոցները, որոնց հանձնումը Կոմիտեին դարձել է անհնարին, ինչպես նաև նախագծով առաջարկվում է շտկել առկա անհամապատասխանությունները։
Նախագծով առաջարկվում է նաև գույքի հանձնման-ընդունման աշխատանքների կատարման և նվիրատվության պայմանագրերի կնքման համար սահմանել նոր՝ վեցամսյա ժամկետ։
 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
 «Հայաստանի Հանրապետության կառավարության 2022 թվականի սեպտեմբերի 1-ի N1377-Ա որոշման մեջ փոփոխություններ  և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի։
